
   R  E  P U  B  L  I  K  A    E   S  H  Q  I  P  Ë  R  I  S  Ë

KËSHILLI BASHKIAK

                                                                   V E N D I M

                                                           Nr. 5, datë 5 .02.2020
“PËR
MIRATIMIN E KOMPENSIMIT USHQIMOR PËR KATEGORINË E NXËNËSVE PËRFITUES NË SHKOLLAT KU IMPLEMENTOHET PROJEKTI PILOT “BËJMË DETYRAT E SHTËPISË” NËN KUJDESIN E MINISTRISË SË ARSIMIT, SPORTIT DHE RINISË”
Me qëllim sigurimin e qeverisjes së efektshme, efikase dhe në një nivel sa më afër qytetarëve  si dhe të përmirësojë aftësitë intelektuale, sociale dhe fizike të fëmijëve si edhe të garantojë hapësira të mbrojtura për fëmijët, mobilizojë mbështetjen e komunitetit për arsimin duke inkurajuar përfshirjen e fëmijëve jo vetëm në shkollë por edhe pas përfundimit të saj, dhe në mbështetje të nenit 8, nenit 9, pika 1, nënpika 1.1, shkronja “a”, nenit 23, pika 12, nenit 24, nenit 54, nenit 55 të ligjit nr. 139/2015 “Për vetëqeverisjen vendore”, të ndryshuar; ligjit nr. 57/2019 “Për asistencën sociale në Republikën e Shqipërisë”, nenit 28, pika 4 të ligjit nr. 69/2012, “Për sistemin arsimor parauniversitar në Republikën e Shqipërisë”, të ndryshuar, vendimit nr.632, datë 04.10.2004 të Këshillit të Ministrave “Për miratimin e dokumentit për politikat e decentralizimit në sektorin e arsimit parauniversitar”; vendimit nr. 1071, datë 23.12.2015, të Këshillit të Ministrave “Për miratimin e Strategjisë Kombëtare të Mbrojtjes Sociale 2015-2020 dhe të planit të veprimit për zbatimin e saj”; Axhendën Kombëtare Për të Drejtat e Fëmijëve 2017-2020, si dhe me propozim të Kryetarit të Bashkisë, vendimit nr.157, datë 26.12.2019 të Këshillit Bashkiak “”Për miratimin e programit buxhetor afatmesëm 2020-2022 dhe detajimin e buxhetit të Bashkisë Tiranë për vitin 2020”, si dhe me propozim të Kryetarit të Bashkisë,
     KËSHILLI BASHKIAK,
    V E N D O S I :
1. Miratimin e kompensimit ushqimor për kategorinë e nxënësve përfitues në shkollat ku implementohet “Bëjmë detyrat e shtëpisë” nën kujdesin e MASR, për vitin shkollor 2019-2020, në shkollat si më poshtë:
1. Shkolla 9-vjeçare “E kuqe”
2. Shkolla 9-vjeçare“Ardian Klosi
3. Shkolla 9-vjeçare“Hasan Tahsin”
4. Shkolla 9-vjeçare“Betim Muço”
5. Shkolla 9-vjeçare “Kosova”
6. Shkolla 9-vjeçare “Konferenca e Pezës”
7. Shkolla 9-vjeçare “Dora D’Istria”
8. Shkolla 9-vjeçare “Gustav Mayer”
9. Shkolla 9-vjeçare “Dhora Leka”
10. Shkolla 9-vjeçare “Murat Toptani”
11.                                         Shkolla 9-vjeçare “28 Nëntori”
12.                                        Shkolla 9-vjeçare “Androkli Kostallari”
13.                                        Shkolla 9-vjeçare “ Gjergj Fishta”
14.                                        Shkolla 9-vjeçare “Niket Dardani”
15.                                         Shkolla 9-vjeçare “Ramazan Jarani”
16.  Shkolla 9-vjeçare “Skënder Luarasi”
2. Nxënësit përfitues të kompensimit ushqimor duhet të plotësojnë njërin nga kriteret si më poshtë:
a) Nxënës që vijnë nga familje të cilat përfitojnë nga skema e ndihmës ekonomike;
b) Nxënës që vijnë nga familje në të cilat prindi/prindërit  trajtohen me PAK;
c) Nxënës që trajtohen me PAK;
d) Nxënës që vijnë nga familje me një prind, nuk ka të ardhura mbi pagën minimale 
referuar vendimit nr. 809, datë 26.12.2018 të Këshillit të Ministrave “Për 
përcaktimin e pagës minimale në shkallë vendi;
e) Nxënës që vijnë nga familje me nëna kryefamiljare, nuk ka të ardhura mbi pagën minimale referuar vendimit nr. 809, datë 26.12.2018 të Këshillit të Ministrave “Për përcaktimin e pagës minimale në shkallë vendi””;
f) Nxënës që kanë statusin e jetimit.
3. Dhënia e kompensimit ushqimor në varësi të kritereve të përcaktuara të parashikuara në pikën 2 të këtij projektvendimi, të bëhet sipas procedurës së mëposhtme:
1. Shkollat që janë pjesë e projektit pilot “Bëjmë detyrat e shtëpisë”, njoftojnë prindërit / kujdestarët e nxënësve për kushtet dhe kriteret e përfitimit të kompensimit ushqimor dhe këto të fundit të cilët nëse plotësojnë njërin prej kritereve të mësipërme (a/b/c/d/e/f), njoftojnë me një deklaratë me shkrim drejtorinë e shkollës duke e shoqëruar me dokumentacionin përkatës.
2. Drejtoria e shkollës përgatit dhe miraton listëprezencën e nxënësve të detajuar me emër, mbiemër dhe kriterin që aplikojnë për kompensim, në fund të çdo muaj dhe së bashku me dokumentacionin përkatës e përcjellin atë zyrtarisht pranë Njësive Administrative përkatëse, të Bashkisë së Tiranës.
3. Njësia Administrative pasi verifikon dhe shqyrton këtë listë, nëse rezulton se është përfitues  në njërin prej kritereve të parashikuara në pikën 2 të këtij projekvendimi, kryen përllogaritjet dhe e përcjellë pranë Drejtorisë së Përgjithshme të Shërbimeve Sociale, Bashkia Tiranë. Njësitë Administrative përkatëse duke qenë se administrojnë të dhëna për  familjet të cilat përfitojnë nga pagesa e NE dhe PAK, verifikojnë këto të dhëna pa qenë e nevojshme dorëzimi i dokumentacionit përkatës.
4. Drejtoria e Përgjithshme e Shërbimeve Sociale përgatit relacionin dhe projekt- vendimin me tabelat përmbledhëse të listës përfituese të kompensimit ushqimor, dhe i përcjell për miratim ne Këshill Bashkiak.
4. Me qëllim përfitimi nga ky projektvendim prindërit / kujdestarët e nxënësve në shkollat ku po zbatohet projekti pilot “Bëjmë detyrat e shtëpisë”, të cilët aplikojnë për kriteret (a/b/c/d/e/f), dorëzojnë tek drejtoria e shkollës:
· 
Vërtetim të ardhurash/page për çdo anëtar madhor të familjes
· 
Vërtetim punëkërkuesi për çdo person madhor të familjes (te papune)
· 
Vërtetim pagese pensioni pleqerie
· 
Vërtetim pagese pensioni invaliditeti
Vërtetim qe trajtohet me ndihme ekonomike
· 
Vërtetim nga tatimet qe ka/nuk ka biznes per cdo anetar madhor te familjes
·              Fotokopje e noterizuar i Statusit te jetimit
4.1  Prindërit / kujdestarët e nxënësve të cilët aplikojnë me qëllim përfitimi sipas  kritereve a,b,c të pikës 2,  përjashtohen nga dorëzimi i dokumentacionit i cili gjenerohet nga vetë njësia administrative përkatëse.
5. Kompensimi për kuotën ditore të ushqimit do të jetë 160 lekë në ditë.
 6. Për procedurat e nisura përpara miratimit të këtij vendimi, do të përmbyllen sipas 
parashikimeve të përcaktuara sipas vendimit 134, datë 15.11.2018, të Këshillit Bashkiak.
7. Efektet financiare të këtij vendimi, do të fillojnë nga muaji Janar 2020.
8. Efektet financiare, të këtij vendimi, do të mbulohen nga fondi i vënë në dispozicion në programin e Arsimit bazë dhe parashkollor, në zërin Kompensim për fëmijët në nevojë në shkolla (ushqim me vete), në buxhetin e vitit 2020, aparati i Bashkisë.
9. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Shërbimeve Sociale, Njësitë Administrative dhe Lagjet e Bashkisë Tiranë për ndjekjen dhe zbatimin e këtij vendimi.
10. Vendimi nr. 134, datë 15.11.2018 të Këshillit Bashkiak, “Për miratimin e kompensimit ushqimor për fëmijët e familjeve në nevojë në shkollat ku implementohet projekti pilot “Bëjmë detyrat e shtëpisë” nën kujdesin e Ministrisë së Arsimit Sportit dhe Rinisë”, shfuqizohet.
11. Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.
   K R Y E T A R
 TONI GOGU
R E L A C I O N
PËR
MIRATIMIN E KOMPENSIMIT USHQIMOR PËR KATEGORINË E  NXWNWSVE PËRFITUES NË SHKOLLAT KU IMPLEMENTOHET PROJEKTI PILOT “BËJMË DETYRAT E SHTËPISË” NËN KUJDESIN E MINISTRISË SË ARSIMIT, SPORTIT DHE RINISË”
Bashkia e Tiranës në kuadër të ushtrimit efektiv të funksioneve, kompetencave dhe realizimit të detyrave që i ngarkon legjislacioni në fuqi, synon përmirësimin dhe rritjen e efikasitetit të realizimit të shërbimeve që ofrohen prej saj, në përputhje me standardet e kërkuara sipas përcaktimeve të akteve ligjore dhe nënligjore në fuqi.
Referuar kuadrit ligjor në fuqi, e më konkretisht nenit 28, pika 4 të ligjit nr. 69/2012, “Për sistemin arsimor parauniversitar në Republikën e Shqipërisë”, të ndryshuar, përcaktohet se njësia e qeverisjes vendore mbështet nxënësit e familjeve në nevojë, sipas kritereve të miratuara në këshillat e njësive vendore. Për këtë qëllim, në Programin e Kujdesit Social, Bashkia e Tiranës ka parashikuar objektiva që kanë të bëjnë jo vetëm me investimet në infrastrukturën e shkollave por dhe shfrytëzimin e infrastrukturës së tyre pas përfundimit të proçesit të mësimit në dobi të nxënësve dhe komunitetit, por edhe mbështetje duke dizenjuar dhe aplikuar projekte social-arsimore që ndikojnë dukshëm në edukimin e fëmijëve.
Në qytetin e Tiranës, aktualisht gjenden 66 shkolla 9-vjeçare publike me rreth 47406 nxënës. Fëmijët duket se janë kategoria më e ekspozuar ndaj rreziqeve për shkak të moshës, të pjekurisë fizike dhe intelektuale, prandaj ato kanë nevojë për një mbrojtje dhe kujdes të vecantë nga familja, shoqëria dhe institucionet shtetërore.
Me qëllim arritjen e një performance sa më cilësore të nxënësve përgjatë gjithë kohës që do të qëndrojnë në ambientet e shkollës, për ndjekjen e programit edhe pas shkollës, por edhe në ndihmë të familjes, Këshilli Bashkiak ka miratuar vendimin nr. 134, datë 15.11.2018,“Për miratimin e kompensimit ushqimor për fëmijët e familjeve në nevojë në shkollat ku implementohet projekti pilot “Bëjmë detyrat e shtëpisë” nën kujdesin e Ministrisë së Arsimit Sportit dhe Rinisë”, në të cilin përcaktohet se nxënësit që vijnë nga familje të cilat përfitojnë nga skema e ndihmës ekonomike të fondit të kushtëzuar, nga programi i bllok-ndihmës ekonomike deri në 6 % nga buxheti i Bashkisë Tiranë dhe përfitues të ndihmës nga fondet e buxhetit vendor të Bashkisë Tiranë, në të 4 shkollat pjesë të projektit, gjatë zbatimit të projektit pilot, familjet të mbështeten finaciarisht.
Në këtë këndvështrim, në përputhje me prioritetet e Bashkisë së Tiranës, Drejtoria e Përgjithshme e Shërbimeve Sociale në kuadër të implementimt të projektit pilot “Bëjmë detyrat e shtëpisë” nën kujdesin MASR, i cili u pilotua në 4 shkolla 9-vjecare, gjatë vitit shkollor 2018-2019, me qëllim arritjen e një performance sa më cilësore të nxënësve për gjatë gjithë kohës që do të qëndronin në mjediset e shkollës, për ndjekjen e programit të pas shkollës, por edhe në ndihmë të familjes, propozoi për miratim në Këshillin Bashkiak Tiranë, që për të gjithë nxënësit që vijnë nga familje të cilat përfitojnë nga skema e ndihmës ekonomike, që trajtohen me PAK etj, të mbështeten financiarisht nëpërmjet kompensimit ushqimor, i cili iu shtua masës së ndihmës ekonomike, në të 4 shkollat pjesë të projektit, gjatë zbatimit të projektit pilot. Ky projekt  u financua nga të ardhurat e Bashkisë së Tiranës dhe rezultoi me efekte pozitive në mbështetjen e shkollës, fëmijëve, mësuesve dhe familjes.
Ky projekt ka për qëllim përmirësimin e aksesit dhe cilësisë së kujdesit dhe edukimit të fëmijëve, si dhe përmirësimi i mekanizmave për mjedise gjithëpërfshirëse në arsimin parauniversitar. Gjithashtu, ka synim fuqizimin e mekanizmave dhe kapaciteteve për të ofruar mbrojtje dhe përkujdes shoqëror më të mirë ndaj fëmijëve dhe adoleshentëve në nevojë.
Referuar rezultateve dhe impaktit pozitiv në mbështetjen e shkollës, fëmijëve, mësuesve dhe familjeve të shkollave ku u pilotua ky projekt vitin e kaluar, shihet si një domosdoshmëri zgjerimi i hartës së pilotimit të këtij projekti, duke kontribuar drejtëpërdrejt në arritjen e një cilësie më të mirë të shërbimit në arsimin parauniversitar si dhe të një aksesi gjithëpërfshirës. Nisur nga sa më sipër, sugjerojmë pilotimin e këtij projekti edhe në shkollat si më poshtë:
Referuar shkresës zyrtare me nr/prot 3423, datë 23.12.2020,(protokolluar pranë Bashkisë së Tiranës me nr.prot. 26914/2, datë 26.12.2019), të Drejtorisë së Përgjithshme të Arsimit Parauniversitar, Tiranë, për vitin shkollor 2019-2020 është zgjeruar harta e pilotimit të këtij projekti në 16 shkolla, si më poshtë:
1. Shkolla 9-vjeçare “E kuqe”
2. Shkolla 9-vjeçare“Ardian Klosi
3. Shkolla 9-vjeçare“Hasan Tahsin”
4. Shkolla 9-vjeçare“Betim Muço”
5. Shkolla 9-vjeçare “Kosova”
6. Shkolla 9-vjeçare “Konferenca e Pezës”
7. Shkolla 9-vjeçare “Dora D’Istria”
8. Shkolla 9-vjeçare “Gustav Mayer”
9. Shkolla 9-vjeçare “Dhora Leka”
10. Shkolla 9-vjeçare “Murat Toptani”
11.  Shkolla 9-vjeçare “28 Nëntori”
12.  Shkolla 9-vjeçare “Androkli Kostallari”
13. Shkolla 9-vjeçare “ Gjergj Fishta”
14.  Shkolla 9-vjeçare “Niket Dardani”
15. Shkolla 9-vjeçare “Ramazan Jarani”
16. Shkolla 9-vjeçare “Skënder Luarasi”
Gjithashtu, nëpërmjet kësaj shkrese na bëhet me dije se në këto shkolla fokusi kryesor i projektit “Bëjmë detyrat e shtëpisë” është arritja e një përformance sa më sicilësore të nxënësve përgjatë gjithë kohës që do të qëndrojnë në mjediset e shkollës.
Me qëllim rritjen dhe sigurimin e një aksesi gjithëpërfshirës ndaj edukimit cilësor duke konsideruar barazinë e shanseve për të gjithë nxënësit për gjatë gjithë kohës që do të qëndrojnë në mjediset e shkollës, për ndjekjen e programit pas shkollës, Drejtoria e Përgjithshme e Shërbimeve Sociale propozon, që të mbështeten finaciarisht nëpërmjet kompensimit ushqimor të gjithë familjet në nevojë të nxënësve të shkollave 9- vjeçare publike, në të cilat implementohet projekti pilot “Bëjmë detyrat e shtëpisë” gjatë periudhës 2019-2020.
Gjithashtu, në këtë kuadër Drejtoria e Përgjishme e Sherbimeve Sociale vlerëson si të domosdoshëm ndryshimin e kategorive përfituese, me qëllim arritjen e një mbështetjeje financiare gjithëpërfshirëse kategorive në nevojë. Sa më sipër, kategori potenciale të cilët mund të përfitojnë nga ky projekt, janë si më poshtë:
a) Nxënës që vijnë nga familje të cilat përfitojnë nga skema e ndihmës ekonomike;
b) Nxënës që vijnë nga familje në të cilat prindi/prindërit  trajtohen me PAK;
c) Nxënës që trajtohen me PAK;
d) Nxënës që vijnë nga familje me një prind, nuk ka të ardhura mbi pagën minimale referuar vendimi nr. 809, datë 26.12.2018 të Këshillit Bashkiak “Për përcaktimin e pagës minimale në shkallë vendi;
e) Nxënës që vijnë nga familje me nëna kryefamiljare, nuk ka të ardhura mbi pagën mnimale referuar vendimit nr. 809, datë 26.12.2018 të Këshillit Bashikak “Për përcaktimin e pagës minimale në shkallë vendi;
f) Nxënës që kanë statusin e jetimit,
3. Dhënia e kompensimit ushqimor në varësi të kritereve të përcaktuara të parashikuara në pikën 2 të këtij projektvendimi, të bëhet sipas procedurës së mëposhtme:
a. Shkollat që janë pjesë e projektit pilot “Bëjmë detyrat e shtëpisë”, njoftojnë prindërit / kujdestarët e nxënësve për kushtet dhe kriteret e përfitimit të kompensimit ushqimor, dhe këto të fundit të cilët nëse plotësojnë njërin prej kritereve të mësipërme (a/b/c/d/e/f), njoftojnë me një deklaratë me shkrim drejtorinë e shkollës duke e shoqëruar me dokumentacionin përkatës.
b. Drejtoria e shkollës përgatit dhe miraton listë prezencën e nxënësve të detajuar me emër, mbiemër dhe kriterin që aplikojnë për kompensim, në fund të çdo muaj dhe së bashku me dokumentacionin përkatës e përcjellin atë zyrtarisht pranë Njësive Administrative përkatëse, të Bashkisë së Tiranës.
c. Njësia Administrative pasi verifikon dhe shqyrton këtë listë, nëse rezulton se është përfitues në njërin prej kritereve të parashikuara në pikën 2 të këtij projekvendimi, kryen përllogaritjet dhe e përcjellë pranë Drejtorisë së Përgjithshme të Shërbimeve Sociale, Bashkia Tiranë. Njësitë Administrative përkatëse duke qenë se administrojnë të dhëna për familjet, të cilat përfitojnë nga pagesa e NE dhe PAK, verifikojnë këto të dhëna pa qenë e nevojshme dorëzimi i dokumentacionit përkatës.
d. Drejtoria e Përgjithshme e Shërbimeve Sociale përgatit relacionin dhe projekt- vendimin me tabelat përmbledhëse të listës përfituese të kompensimit ushqimor, dhe i përcjellë për miratim ne Këshill Bashkiak.
4. Me qëllim përfitimi nga ky projektvendim prindërit / kujdestarët e nxënësve në shkollat ku po zbatohet projekti pilot “Bëjmë detyrat e shtëpisë”, të cilët aplikojnë për kriteret (a/b/c/d/e/f), dorëzojnë tek drejtoria e shkollës:
•
Vërtetim të ardhurash/page për cdo anëtar madhor të familjes
•
Vërtetim punëkërkuesi për çdo person madhor të familjes (të papunë)
•
Vërtetim pagese pensioni pleqerie
•
Vërtetim pagese pensioni invaliditeti
·       Vërtetim qe trajrohet me ndihme ekonomike
•
Vërtetim nga tatimet qe ka/nuk ka biznes per cdo anetar madhor te familjes
·       Fotokopje e noterizuar i Statusit te jetimit
Kompensimi për kuotën ditore të ushqimit do të jetë 160 lekë në ditë. Kuota me këtë vlerë përfaqëson racionin ushqimor ditor për çdo femijë që do të përfitojë nga ky projekt në shkollat që janë pjesë e projektit pilot “Bëjmë Detyrat e Shtëpisë”, i cili zhvillohet nën kujdesin e MASR.
Për sa më sipër, referuar nevojave për një mbulim sa më objektiv të kategorive të familjeve në nevojë dhe zgjerimit të shtrirjes të projektit “Bëjmë detyrat e shtëpisë” nën kujdesin e Ministrisë së Arsimit, Sportit dhe Rinisë, si dhe me qëllim sigurimin e qeverisjes së efektshme, efikase dhe në një nivel sa më afër qytetarëve, si dhe të përmirësojë aftësitë intelektuale, sociale dhe fizike të fëmijëve si edhe të garantojë hapësira të mbrojtura për fëmijët, mobilizojë mbështetjen e komunitetit për arsimin duke inkurajuar përfshirjen e fëmijëve jo vetëm në shkollë por edhe pas përfundimit të saj, Drejtoria e Përgjithshme  Shërbimeve Sociale në cilësinë e strukturës kompetente që ka funksion mirëadministrimin e çdo çështje që lidhet me hartimin dhe zbatimin e politikave në nivel lokal në përputhje me politikat qëndrore në fushën arsimore, nëpërmjet koordinimit të programeve dhe shërbimeve të ofruara për këtë qëllim, duke synuar rritjen e mirëqenies së qytetarëve përmes orientimit dhe lehtësimit të aksesit në shërbime, nevojiten, propozon  miratimin e projektvendimit për kompensimin ushqimor për kategorinë e nxënësve përfitues në shkollat ku implementohet projekti pilot “Bëjmë detyrat e shtëpisë” nën kujdesin e Ministrisë së Arsimit, Sportit dhe Rinisë”.
Duke shpresuar në miratimin e këtij materiali nga ana Juaj,
Znj. Enkeleda Marika
Specialist, Drejtoria e Politikave Lokale Arsimore dhe Shëndetësore
Znj. Arjola Lule
Drejtor, Drejtoria e Politikave Lokale Arsimore dhe Shëndetësore
Znj. Ornela Kurti
Specialist, Sektori i Asistencës Ligjore dhe Legjislacionit / Drejtoria Juridike
Znj. Jonida Rudaj
Përgjegjës, Sektori i Asistencës Ligjore dhe Legjislacionit/Drejtoria Juridike
Znj. Laura Deliu
Drejtor, Drejtoria Juridike
Znj. Anisa Subashi
Drejtor i Përgjithshëm, Drejtoria e Përgjithshme e Shërbimeve Sociale
Znj. Jonida Halili
Drejtori i Pergjithshëm, Drejtoria e Përgjithshme e Menaxhimit Financiar
Z. Alban Dokushi
Drejtor i Përgjithshëm, Drejtoria e Përgjithshme Juridike e Aseteve dhe Licensimit
Znj. Anisa Ruseti
N/ Kryetar Bashkia Tiranë

